
UPN talde parlamentarioari atxikitako foru parlamentari Félix Zapatero Soria jaunak 11-26/PES-00068 galdera egin du, Ehizari buruzko Foru Legearen azken zirriborroari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
Landa Garapeneko eta Ingurumeneko Departamentua ehiza-kudeaketaren arloko foru araudi berria lantzen ari da legegintzaldi honen hasieratik.
Arauaren konplexutasunak ekarri du araua autonomietako, Estatuko eta EBko beste herrialde batzuetako beste araudi batzuekin alderatzea. Prozesu horretan arauaren zenbait alderdi landu dira. 2025eko udazkenean arau berriaren alderdi aipagarrienak azaltzeko bilerak egin genituen eskualdeetan, eta kudeaketako eta aprobetxamenduko titular guztiak gonbidatu genituen.
Bileren ondotik era anitzetako ekarpenak jaso genituen. Geroago, zirriborro dokumentua anitzez aurreratuago egonik, bilerak egiten ari gara zuzenean inplikatutako eragileekin (ehiza-federazioa, ehiza-elkarteak, ehiza-arloko kabinete teknikoak, gobernu-unitateak, talde ekologistak eta abar).
Gaur egun bilera-sorta hori bukatzen ari da, ahalik eta dokumentu adostuena egiteko. Horren ondotik, araua izapidetzen hasiko gara.
Hori guztia jakinarazten dut, Nafarroako Parlamentuko Erregelamenduaren 215. artikulua betez.
Iruñean, 2026ko martxoaren 31n

